
బదమిడకుంట చూడ నినె భాగవతోజ్జ్వల ధర్మపద్ధతుల్.

	సీ.	
ఈరీతి బరమేశహితులందు నెయ్యముల్

        సేయుచు హరికథల్ సెప్పుకొనుచు

పులకాంకురంబుల బొదలి బాష్పాక్షుఁడై

        యొకవేళ సంతోషయుక్తు లగుదు

రొకవేళ భాషింతు రొకవేళ నాట్యంబు

        సలుపుదు రధికవిస్తంద్రు లగుచు,

నొకవేళఁ బరమాత్ము నూహింతు రాత్మలో

        నొకవేళఁ జూతురు సకలజగము

నివ్విధంబున వర్తించు భవ్యమతుల

చేత దరియింపవచ్చు విశ్వేశుమాయ

సస్యమతులవర్తించు నట్టివాఁడు

యెట్లు దాటంగనోపు నుర్వీశ్వరేశ.

	వ.	
అనిన విని నరపాలపుంగవుండు వారల కిట్లనియె. పరమభాగ

వతులారా! సకలలోకనాయకుండగు నారాయణాభిధానంబు గల

పరమాత్ముని నిష్ఠ వినవలయు నానతిండని పలికన నందు పిప్పలాయనుం

డిట్లనియె.

	క.	
సురసంఘములకు సన్ముని

వరులకు హృదయంలో నివాసుండగునా

పరమాత్మ నిష్ఠ చెప్పెద

సరసత నాలింపవయ్య సౌభాగ్యనిధీ.

	వ.	
మఱియు సకలలోక స్థిత్యుద్భవ లయ కారణంబై స్వప్న

జాగ్రత్సుషుప్త్యవస్థలయందుఁ గలుగుచున్న దేహేంద్రియ ప్రాణంబు

లెవ్వనిచేత సంజీవితంబు లగు నదియ పరంబు జ్వాలలు దిరుగ నగ్ని

